
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Mazkur maqolada O‘zbekiston iqtisodiyotida tadbirkorlikni qo‘llab-quvvatlashning zamonaviy mexanizmlari 
va ularning iqtisodiy rivojlanishga ta’siri, moliyaviy, soliq, innovatsion va davlat-xususiy sheriklik mexanizmlari orqali 
qo‘llab-quvvatlashning samaradorligi, bandlikni oshirish, investitsiyalarni jalb etish, biznes-inkubatorlar, akseleratorlar va 
raqamli xizmatlar orqali yangi korxonalarni rivojlantirish va ish o‘rinlari yaratishning amaliy usullari ko‘rsatilgan.  

Kalit so‘zlar: tadbirkorlik, mexanizmlar, kichik biznes, moliyaviy qo‘llab-quvvatlash, soliq imtiyozlari, bandlik, investitsiyalar, 
innovatsiya.

Abstract. This article presents modern mechanisms for supporting entrepreneurship in the Uzbek economy and their 
impact on economic development. It also examines the effectiveness of support through financial, tax, innovation, 
and public-private partnership mechanisms. It also presents practical methods for increasing employment, attracting 
investment, developing new businesses, and creating jobs through business incubators, accelerators, and digital services.

Keywords: entrepreneurship, mechanisms, small business, financial support, tax incentives, employment, investment, 
innovation.

Аннотация. В данной статье представлены современные механизмы поддержки предпринимательства в 
экономике Узбекистана и их влияние на экономическое развитие, эффективность поддержки посредством 
финансовых, налоговых, инновационных и государственно-частных партнерских механизмов, практические 
методы повышения занятости, привлечения инвестиций, развития новых предприятий и создания рабочих мест с 
помощью бизнес-инкубаторов, акселераторов и цифровых услуг.

Ключевые слова: предпринимательство, механизмы, малый бизнес, финансовая поддержка, налоговые льготы, 
занятость, инвестиции, инновации.

K I R I S H
Mamlakatimizda iqtisodiy islohotlarni chuqurlashtirishning ustuvor yo‘nalishlaridan biri kichik biznes 

va xususiy tadbirkorlikni rivojlantirishdir. Tadbirkorlikning milliy iqtisodiyotdagi yetakchi o‘rni, eng avvalo, 
yalpi ichki mahsulot (YAIM) hajmini oshirish, mehnat resurslarining katta qismini band qilish va iqtisodiyotni 
barqarorlashtirish kabi muhim jarayonlarda namoyon bo‘lmoqda.

2022–2026 yillarga mo‘ljallangan Yangi O‘zbekistonning taraqqiyot strategiyasi ham aynan ushbu 
jarayonlarni jadallashtirishga qaratilgan bo‘lib, unda milliy iqtisodiyot barqarorligini ta’minlash, YAIMda sanoat 
ulushini oshirish va uni 1,4 barobar kengaytirish vazifasi belgilangan [1].

Shu bois kichik biznes va xususiy tadbirkorlikni rivojlantirishning huquqiy asoslari mamlakatimizda izchil 
shakllangan. Soliq imtiyozlarining qo‘llanilishi, imtiyozli kreditlash tizimi, tadbirkorlik huquqlarining himoyasi, shu 
jumladan biznes-ombudsman institutining joriy etilishi ushbu sohaning barqaror rivojlanishiga xizmat qilmoqda.

Ushbu omillar tadbirkorlikni qo‘llab-quvvatlash mexanizmlarining iqtisodiy o‘sishga ta’sirini chuqur tahlil 
qilishni dolzarb masalaga aylantirmoqda.

M A V Z U G A  O I D  A D A B I Y O T L A R  T A H L I L I 
Aytish lozimki, tadbirkorlik subyektlari faoliyati bo‘yicha turli iqtisodchi olimlar tomonidan ta’riflar berilgan. 

Dastlab I. Shumpeter tadbirkorlikni innovatsiyalarni bozorga olib kirish, tavakkal va yaratuvchan faoliyat sifatida 
talqin qilgan. Uning fikricha, tadbirkor - kapitalist emas, balki iqtisodiy jarayonlarni yangilovchi, raqobatni 
kuchaytiruvchi transformator kuchdir.

Shuningdek, R. Xizrich esa tadbirkorlikni ma’lum qiymatga ega bo‘lgan mahsulot yaratish jarayoni sifatida 
ta’riflaydi. K.R. Makkonnell va S.L. Bryular esa tadbirkorlikning asosiy ustunliklaridan biri - iqtisodiy erkinlik 
ekanini ta’kidlaydi.

Ko‘pgina adabiyotlarda ishlab chiqarish resurslari - asosiy fondlar, aylanma mablag‘lar va mehnat 
resurslaridan iborat majmua sifatida izohlanadi. Aynan ushbu resurslarni samarali boshqarish tadbirkorlik 
faoliyatining natijadorligiga bevosita ta’sir ko‘rsatmoqda.

Ushbu ilmiy yondashuvlar zamonaviy iqtisodiyotda tadbirkorlikni qo‘llab-quvvatlash mexanizmlarining 
ahamiyatini yanada chuqurroq anglashga imkon bermoqda.

T A D Q I Q O T  M E T O D O L O G I YA S I 
Tadqiqotda quyidagi ilmiy-uslubiy yondashuvlar qo‘llanildi: tahliliy yondashuv - tadbirkorlikni qo‘llab-

quvvatlashning huquqiy, iqtisodiy va tashkiliy mexanizmlari o‘rganildi. Qiyosiy tahlil - xalqaro tajriba bilan 
mahalliy amaliyot solishtirildi. Empirik tahlil - kichik biznes subyektlarining faoliyatidagi real muammolar va 
imkoniyatlar o‘rganildi. Uzluksiz rivojlanish modeli - tadbirkorlik salohiyatidan samarali foydalanish texnik-
iqtisodiy reglament asosida baholandi.

Tadqiqotning metodologik asosida tadbirkorlik subyektlarining iqtisodiy salohiyatini oshirish, davlat 
tomonidan qo‘llab-quvvatlashning ta’sirini tahlil qilish, investitsiya jarayonlarini baholash yotadi.

T A H L I L  V A  N A T I J A L A R 
Ombudsman institutining joriy etilishi tadbirkorlik subyektlari huquqlarining himoyasini kuchaytirib, davlat 

organlari bilan munosabatlarda adolat tamoyillarini kuchaytirdi [2]. Bugungi kunda dunyoning 50 dan ortiq 
mamlakatlarida turli boshqaruv tizimida ombudsmen instituti faoliyat yuritmoqda [3].

2024-yil bo‘yicha tadbirkorlikning YAIMdagi ulushi quyidagicha taqsimlanishi[8]. 

Yo‘nalish 2024-yil bo‘yicha ulushi

Qishloq, o‘rmon va baliqchilik 96–97%

Qurilish 75%

Xizmatlar ≈40%

Sanoat ≈22%

Faol subyektlar Savdo sektori yetakchi (≈38–39%)

Manba: www.stat.uz sayt ma`lumotlari asosida muallif tomonidan tayyorlangan.

Yuqoridagi jadvalda ko‘rsatkichlar hududiy rivojlanishning sektoral xususiyatlarini ham namoyon qiladi. 
Toshkent shahrida xizmat ko‘rsatish tarmoqlarining ulushi yuqori bo‘lsa, Navoiyda sanoat kooperatsiyasi 
yetakchi. Qishloq xo‘jaligi rivojlangan hududlarda esa agroxizmatlar va qayta ishlash kichik biznesning asosiy 
yo‘nalishiga aylanmoqda.

Tadbirkorlikni qo‘llab-quvvatlashning zamonaviy mexanizmlari va ularning iqtisodiy rivojlanishga ta’siri
Qo‘llab-quvvatlash mexanizmi Mazmuni Iqtisodiy rivojlanishga ta’siri

Imtiyozli kreditlash Kichik va o‘rta biznes subyektlariga kam foizli 
yoki uzoq muddatli kreditlar ajratish.

Bandlikning oshishi, YAIM o‘sishi, 
investitsiyalar jalb etilishi

Soliq imtiyozlari
Soliq stavkalarini kamaytirish, ayrim soliqlardan 
ozod qilish yoki vaqtinchalik to‘lovlarni 
kechiktirish.

Bandlikning oshishi, YAIM o‘sishi, 
investitsiyalar jalb etilishi

Biznes-inkubatorlar va 
akseleratorlar

Startap va yangi biznes loyihalarini masofadan va 
jismoniy yordam bilan qo‘llab-quvvatlash, tajriba, 
maslahat va bozor aloqalarini taqdim etish.

Bandlikning oshishi, YAIM o‘sishi, 
investitsiyalar jalb etilishi

Davlat-xususiy sheriklik 
(DXXSH/PPP)

Davlat va xususiy sektor hamkorligida ijtimoiy va 
infratuzilma loyihalarini moliyalashtirish.

Bandlikning oshishi, YAIM o‘sishi, 
investitsiyalar jalb etilishi

Raqamli xizmatlar (Yagona 
portal, litsenziyalar)

Onlayn litsenziyalash, hujjatlar rasmiylashtirish va 
soliq hisobotlari orqali biznesni soddalashtirish.

Bandlikning oshishi, YAIM o‘sishi, 
investitsiyalar jalb etilishi

Manba: muallif tomonidan tayyorlangan.

Yuqoridagi jadvalni ko‘radigan bo‘lsak unda Imtiyozli kreditlash mexanizmi korxonalarga boshlang‘ich 
sarmoya yaratish imkonini beradi. Natijada yangi ish o‘rinlari tashkil etiladi, ishlab chiqarish hajmi ortadi, va 
xususiy sektor faoliyatini moliyaviy qo‘llab-quvvatlash orqali mamlakat yalpi ichki mahsuloti o‘sadi. Shu bilan 
birga, qo‘shimcha investitsiyalarni jalb qilish uchun ishonchli moliyaviy muhit yaratilmoqda. 

Tadbirkorga birilayotgan imtiyozlardan birinchisi soliq imtiyozlari korxonalarning operatsion xarajatlarini 
kamaytiradi, bu esa ishchi yollashni rag‘batlantiradi va ishlab chiqarish hajmini oshiradi. Shu bilan birga, 
jamlangan mablag‘lar qo‘shimcha investitsiyalar uchun ishlatiladi, bu esa xususiy sektorning kengayishiga 
xizmat qilmoqda. 

Shu bois inkubatorlar yangi korxonalarni qo‘llab-quvvatlaydi, ular ishchi o‘rinlarini yaratadi va innovatsion 
mahsulotlar ishlab chiqaradi. Shu bilan birga, mahalliy va xorijiy investorlarni jalb etish imkoniyatini oshiradi, bu 
esa iqtisodiyotning texnologik va moliyaviy salohiyatini kuchaytirmoqda. 

Shu bilan birgalikda davlat-xususiy sheriklik infratuzilma va ijtimoiy loyihalarni moliyalashtirish orqali yangi 
ish o‘rinlari yaratadi, ishlab chiqarish va xizmat ko‘rsatish hajmini oshiradi. Shu bilan birga, xususiy sektor 
moliyaviy resurslarini jalb etish orqali iqtisodiy barqarorlikni mustahkamlamoqda.

Bundan tashqari raqamli xizmatlar ma’muriy jarayonlarni tezlashtiradi, shu bilan korxonalar asosiy 
faoliyatga ko‘proq resurs yo‘naltiradi. Ishlab chiqarish samaradorligi ortadi va biznes-muhitning oshgan ochiqligi 
investorlarni jalb qilish imkonini kengaytiradi.

Asosan tadbirkorlikni qo‘llab-quvvatlashning zamonaviy mexanizmlari va ularning iqtisodiy rivojlanishga 
ta’sirini tizimli ko‘rsatishini jadvalda ko‘rishimiz mumkin. Mexanizmlarning har biri bandlikni oshirish, YAIMni 
kengaytirish va investitsiyalarni jalb qilishga to‘g‘ridan-to‘g‘ri hissa qo‘shadi. Imtiyozli kreditlash va soliq 
imtiyozlari moliyaviy resurslarni ta’minlaydi; biznes-inkubatorlar innovatsion mahsulotlar va ish o‘rinlarini 
yaratadi; DXXSH infratuzilma loyihalarini rivojlantiradi; raqamli xizmatlar esa ma’muriy samaradorlikni oshiradi. 
Shu bilan birga, ushbu mexanizmlar bir-biri bilan uzviy bog‘langan bo‘lib, iqtisodiy barqarorlik va xususiy 
tadbirkorlik subyektlarining rivojlanishini ta’minlaydi.

Shu sababli moliyaviy qo‘llab-quvvatlash, jumladan: 
•	 imtiyozli kreditlar 
•	 subsidiyalar 
•	 kafillik mexanizmlari 
•	 davlat-xususiy sheriklik loyihalari
Muhim ahamiyat kasb etmoqda. Davlat-xususiy sheriklik orqali maktabgacha ta’lim, sog‘liqni saqlash va 

ijtimoiy sohalarda samaradorlik oshib bormoqda.
Zamonaviy qo‘llab-quvvatlash mexanizmlarining iqtisodiy ta’siri. Tadqiqot shuni ko‘rsatdiki: zamonaviy 

raqamli xizmatlar (e-licenziya, e-hisobotlar) ish yuritishni soddalashtirdi, soliq imtiyozlari va kredit yengilliklari 
yangi korxonalar ochilishiga turtki bo‘lmoqda, biznes-inkubator va texnoparklar startaplar rivojiga xizmat 
qilmoqda, hududiy rivojlanish siyosati yangi iqtisodiy klasterlar shakllanishiga yordam bermoqda. 

X U L O S A  V A  T A K L I F L A R 
Yuqoridagi tahlillar shuni ko‘rsatadiki, mamlakatimizda tadbirkorlikni qo‘llab-quvvatlashning zamonaviy 

mexanizmlari izchil takomillashmoqda. Davlat-xususiy sheriklikni kengaytirish, imtiyozli kreditlash tizimini 
soddalashtirish, soliq yengilliklari berish, raqamli xizmatlarni joriy etish xususiy sektorning tezkor rivojlanishiga 
xizmat qilmoqda. Davlat tomonidan yaratilayotgan qulay sharoitlar:

•	 xususiy sektorning iqtisodiyotdagi ulushini oshiradi,
•	 hududiy iqtisodiy faollikni kuchaytiradi,
•	 aholining bandligi va farovonligini yaxshilaydi.
Shuningdek, tavsiya etiladigan yo‘nalishlar: Kichik biznes uchun kredit mahsulotlarini yanada 

soddalashtirish, innovatsion startaplarni qo‘llash uchun grant-loyihalar doirasini kengaytirish, hududiy rivojlanish 
dasturlarida sektorlar bo‘yicha nisbiy ustunliklarga tayanish, tadbirkorlar uchun moliyaviy savodxonlik va 
biznes-ko‘nikmalarni oshirish bo‘yicha muntazam treninglar o‘tkazish, biznes-ombudsman faoliyatini yanada 
kuchaytirish orqali tadbirkorlik subyektlarining huquqiy himoyasini mustahkamlash. 

Xulosa qilib aytganda, tadbirkorlikni qo‘llab-quvvatlash - iqtisodiy o‘sishning eng muhim omillaridan biridir. 
Davlat tomonidan yaratilayotgan moliyaviy, huquqiy va raqamli imkoniyatlar biznes yuritish jarayonini sezilarli 
darajada yengillashtirmoqda. Natijada yangi ish o‘rinlari yaratilmoqda, innovatsion g‘oyalar rivojlanmoqda, 
raqobatbardoshlik oshmoqda. Bularni xammasi tadbirkorlikni rivojlantiarishga qaratilgan bo‘lib bu esa 
mamlakatimiz istiqbolini belgilaydi deb o‘ylaymiz.

